
Paris Olimpiadasında  
5 boksçumuz iştirak edəcək

Azərbaycan boksçusu Alfonso Dominqes (92 kq) 
Paris Yay Olimpiya Oyunlarına lisenziya qazanıb. 

Dünya çempionumuz Olimpiadaya vəsiqəni Tailan-
dın paytaxtı Banqkokda II Dünya Olimpiya Təsnifat Tur-
nirində rəsmiləşdirib. O, 1/4 finalda Elkin Adilbek Uulu 
(Qırğızıstan) ilə qarşılaşıb. Dominqes rəqibini 5:0 he-
sabı ilə məğlub edərək yarımfinala yüksəlib. Bu qələbə 
boksçumuza Paris-2024-də iştirak hüququ verib.

Nəticədə, milli komandamız Fransa paytaxtında 5 
kişi boksçu ilə təmsil olunacaq. Dominqesdən öncə Ni-
cat Hüseynov (51 kq), Malik Həsənov (63,5 kq), Murad 
Allahverdiyev (80 kq) və Məhəmməd Abdullayev (+92 
kq) Paris Olimpiadasına vəsiqəyə yiyələniblər.

Qeyd edək ki, Oyunlarda boks yarışları iyulun 27-
dən avqustun 10-dək davam edəcək.

Azərbaycan Respublikası Prezidenti Administrasiyasının əməkdaşları Azərbay-
can Respublikasının Korrupsiyaya qarşı mübarizə üzrə Komissiyasının katibi 

RAMİN RAMİZ OĞLU VƏLİZADƏNİN
 vaxtsız vəfatından kədərləndiklərini bildirir, mərhumun ailəsinə və yaxınlarına də-

rin hüznlə başsağlığı verirlər.

Azərbaycan Respublikasının Korrupsiyaya qarşı mübarizə üzrə Komissiyasının 
üzvləri komissiyanın katibi 

RAMİN RAMİZ OĞLU VƏLİZADƏNİN
vaxtsız vəfatından kədərləndiklərini bildirir, mərhumun ailəsinə və yaxınlarına də-

rin hüznlə başsağlığı verirlər.

Ağcabədi Rayon İcra Hakimiyyətinin başçısı Rafil Hüseynov Çingiz Qənizadəyə 
anası

GÜLÇÖHRƏ XANIMIN 
vəfatından kədərləndiyini bildirir və dərin hüznlə başsağlığı verir. 

Xanlar Vəliyev Yeni Azərbaycan Partiyasının Xaçmaz rayon təşkilatının sədri 
Məhəmməd Balaqadaşova qardaşı 

ƏHMƏD BALAQADAŞOVUN 
vəfatından kədərləndiyini bildirir və dərin hüznlə başsağlığı verir.

ALLAH RƏHMƏT ELƏSİN

III yazı
“Xristian türklər” silsiləsindən 

növbəti yazımız yakutlar – saxalar 
haqqındadır. Qədim türk xalqların-
dan olan saxalar (yakutlar) əsasən 
Rusiya Federasiyasının tərkibindəki 
Saxa Respublikasında yaşayırlar. 
Saxa dili türk dillərinin şimali Sibir 
qrupuna aiddir. Rusiyada bu dildə 
danışan insanların sayı, təxminən, 
500 mindən çoxdur.  

Yakut dili, həmçinin Maqadan və 
Saxalin bölgələrində, eləcə də Tay-
mir və Evenk muxtar vilayətlərində 
də qorunub  saxlanılır. Hakim rus dili 
ictimai həyatda saxa dilini sıxışdırsa 
da, 1960-70-ci illərdə bütün SSRİ 
məkanında başlayan mədəni-mənə-
vi dirçəliş saxa dili və ədəbiyyatının 
da nisbətən canlanmasına səbəb ol-
muşdur.

Hazırda Rusiya Federasiyası əra-
zisinin beşdə birini təşkil edən Saxa 
Respublikasının əhalisinin ümumi 
sayı 1 milyondan artıqdır. Saxaların 
bu ərazidəki sayında xüsusi çəkisi, 
təqribən, 50 faiz təşkil edir.

Qısa tarixçə 
Saxalar XIII-XIV əsrlərdə monqol 

əsilli buryatların basqınları nəticə-
sində Sibirin Baykal gölü bölgəsin-
dən şimala köçmüş türkdilli xalqların 
törəmələridir. O vaxtdan bölgənin 
yerli əhalisi, türklərlə müqayisədə 
sayları dəfələrlə az olan monqollar, 
even (lamut), tunqus və Qədim Asi-
ya xalqları da saxalarla birləşərək 
qaynayıb qarışıblar. Hər bir  etno-
sun özünəxas milli fərqləri, özəllikləri 
ümumi Saxa kültürünün yaranması-
na səbəb olub. Bugünkü saxalar 3 
fərqli dini inanca sahibdirlər: pravos-
lavlıq, şamanizm və tenqriçilik. 

Şamançılıq və gök tenqri dinləri 
saxaların ən qədim, pravoslav xristi-
anlıq isə çox sonralar qəbul etdikləri 
dindir. 

Sibir xanlığını darmadağın 
edərək şərqə doğru irəliləyən çar 
Rusiyasının missionerlik fəaliyyə-
ti nəticəsində saxaların bir hissəsi 
xristianlığı qəbul edib. Ancaq məlum 
rus işğalından sonra da davam edən 
xristianlığın güclü təbliğatına baxma-
yaraq, qədim türk dininin izləri saxa 
xalqının yaddaşının dərinliklərindən 
hələ də silinməyib. Xalqın bir qismi 
qədim türk dininin göy tanrının (tenq-
riizm) adət-ənənələrindən, ibadətin-
dən əl çəkməmiş və bu ənənələri bu 
günə qədər davam etdirməkdədir. 

Beləliklə, xalqın hazırkı inancı şərqi 
pravoslav kilsəsi ilə şaman inancla-
rının sintezi kimi davam etməkdədir. 

Gök tenqri dini saxa türklərinin 
həyatında mühüm rol oynamışdır. 
Bu gün də ölkədə şamançılıqla bağ-
lı  inanclar, mərasimlər davam edir. 
Bir vaxtlar repressiyalardan çəkin-
məyərək şamançılığı yaşadan saxa 
türk şamanları, artıq şamançılığı 
peşəyə çevirməkdədirlər. Saxa alim-
lərinin fikrincə, bugünkü şamanizm 
qədim türk dininin fəlsəfi, bədii və tibbi 
cəhətlərini özündə əks etdirir. Saxa 
şamanizmi haqqında ilk məlumatın 
XIII əsrə aid olduğu güman edilir.

Fantastik sərvət 
Saxa Respublikası faydalı qazın-

tıların çeşidi, miqdarı və keyfiyyəti 

baxımından bənzərsiz bir coğrafiya-
dır. Burada 58 faydalı qazıntı növünə 
aid 1823 qiymətli metal yataqları rəs-
mi qeydiyyata alınmışdır. Bu yataqlar 
əsasən almaz (Rusiyanın almaz eh-
tiyatlarının 82 faizi), stibium (stibium 
ehtiyatlarının 86 faizi) və uran (uran 
ehtiyatlarının 61 faizi) yataqlarıdır. 
Bundan başqa Rusiyanın Şərqi Sibir 
və Uzaq Şərqdə tədqiq edilmiş kö-
mür ehtiyatlarının 47 faizi, təbii qaz 
və neftin 35 faizi Yakutiyanın payına 
düşür. Ən maraqlısı isə odur ki, Saxa 
torpaqlarında 16 mindən çox poten-
sial faydalı qazıntı yatağı hələ də az 
tədqiq edilmiş və ya tədqiq edilmə-
miş qalır. 

Mədəniyyət və dil 
Qədim türk mədəniyyəti izlərinin 

geniş anlamda hiss olunduğu saxa 
türklərinin milli-mədəni xüsusiyyətlə-
ri  bölgədəki digər türk toplumlarının 
mənəvi irsi, yaşam və kültür tərzi ilə 
demək olar, eynidir. Saxa türkləri bu 
günə qədər qədim türk geyim for-
malarını və həyat tərzini yaşatmağı 
bacarıblar. Məsələn, həddən artıq 
soyuq iqlimə malik ərazidə yaşadıq-
ları üçün saxalar qış aylarında maral 
dərisindən hazırlanmış ayaqqabı ge-
yinirlər. 

Saxa bir çox türk dilləri ilə paylaş-
dığı aqlütinasiya və sait harmoniyası 
kimi qrammatik xüsusiyyətləri ilə se-
çilir. Saxa dili cümlə quruluşuna görə, 

ümumiyyətlə, subyekt-obyekt-predi-
kat sırasına malikdir. Hind-Avropa və 
Hami-Semit kimi böyük dil ailələrinə 
məxsus dillərdən fərqli olaraq, qram-
matik cinsin (sözlərdə kişi və qadın 
cinsi fərqi) olmadığı klassik Altay di-
lidir. Alınma sözlərin bir hissəsi rus, 
ingilis, fransız, monqol, tunqus, çin 
kimi xarici dillərdən, eləcə də müxtəlif 
Paleo-Sibir dillərindən saxa dilinə ke-
çib. Bu dil digər türk dillərindən fərqli 
olaraq, ərəb və fars dillərinin təsirinə 
məruz qalmamışdır. 

Saxa mətbəxi
Yakut mətbəxinin ənənəvi içkisi 

kumısdır. Əsas yeməkləri inək, mad-
yan və maral südündən hazırlanmış 
süd məhsulları, dilimlənmiş, don-
durulmuş duzlu balıq – stroqanina, 
xəmirli ət yeməkləri - oyoqos, geyik 
ətindən müxtəlif yeməklər, dondurul-
muş balıq və darı sıyığıdır.  Kuerçex 
və ya kierçex adlanan desert inək 
südündən və ya müxtəlif meyvələrlə 
qarışdırılmış qaymaqdan hazırlanır. 
Ümumilikdə isə saxa süfrəsini, bir 
qayda olaraq, müxtəlif balıq növün-
dən hazırlanmış çeşidli balıq yemək-
ləri bəzəyir. 

Murad KÖHNƏQALA,  
şair-publisist

Ekologiya və Təbii Sərvətlər Nazirliyi Milli Hidrome-
teorologiya Xidmətinin verdiyi məlumata əsasən, 
iyunun 4-də Bakıda və Abşeron yarımadasında 
hava  yağmursuz keçəcək. Gecə və səhər bəzi yer-
lərdə zəif duman olacaq. Şimal-qərb küləyi əsəcək,  
gündüz şimal-şərq küləyi ilə əvəz olunacaq. 
Gecə 17-22°, gündüz 30-35° isti olacaq.  Atmosfer 

təzyiqi 762 mm civə sütunu, nisbi rütubət gecə 70-80, 
gündüz 45-50  faiz  olacaq. Azərbaycanın rayonların-
da hava əsasən yağmursuz keçəcək. Lakin gündüz 
bəzi dağlıq və dağətəyi rayonlarda arabir yağış yağa-
cağı gözlənilir. Qısamüddətli leysan xarakterli olacağı, 
şimşək çaxacağı, dolu düşəcəyi ehtimalı var. Gecə və 
səhər arabir duman olacaq. Şərq küləyi əsəcək. Ha-
vanın temperaturu gecə 17-22°, gündüz 31-36°, dağ-
larda gecə 7-12°, gündüz 15-20°, bəzi yerlərdə 25° 
isti olacaq.

Hava

Süni intellekt yalan da satır
Süni intellekt həyatın bütün sahələrində geniş imkanlar yaradır. Məsələn, 

sosial şəbəkələr süni intellekt alqoritmlərindən istifadə edərək maraqlı video 
görüntülər yaradır. 

Bu yaxınlarda sosial şəbəkələrdə 
məşhur brendlərdən birinin dəbli gö-
dəkçəsinin reklamı kimi. Reklamın əsas 
özəlliyi isə Poma papası Fransıskin foto-
sundan istifadə edilməsi idi. Bu, bir çox 
sosial şəbəkə istifadəçinin marağına sə-
bəb olub. Qısa müddətdə məhsul satılıb, 
şirkət böyük məbləğdə pul qazanıb. Lakin 
az sonra məlum olub ki, bu foto real deyil 
və süni intellekt tərəfindən yaradılıb. Pa-
panın isə o gödəkcə ilə heç bir bağlılığı 
yoxdur. 

Artıq insanlar foto və ya videonun nə 
vaxt real olduğunu və onun süni intellekt 
tərəfindən yaradıldığını  ayrıd edə bilmirlər.

Beləliklə, bəzi məhsulları almaq istə-
yiniz olmasa da, bir reklam qarşınıza 
dəfələrlə çıxdıqda fikriniz dəyişir, o məh-
sulu qeyri-ixtiyari alırsınız. Belə olan hal-
da lazım olmayan bir malı süni intellekt 
sizə sırıyır.

“Ovod” “Mənim 
teatrım”da

M Teatr – “Mənim Teatrım”ın səhnəsində məşhur irland 
yazıçısı Etel Lilian Voyniçin geniş oxucu kütləsi tərəfindən 
sevilən “Ovod” əsəri əsasında hazırlanmış eyniadlı tamaşanın 
premyerası olub.

Bu əsər XIX əsrin 30-cu 
illərində italyanların işğalçı 
Avstriya imperiyasına qarşı 
azadlıq mücadiləsinin fəal iş-
tirakçılarından olan Artur Ber-

tonun faciəli həyatından bəhs 
edir. “Ovod” təxəllüsü ilə kəs-
kin yazılar yazan bu gənc son-
da xalqının istiqlalı uğrunda 
canından belə keçməyə hazır 

olan inqilabçı Feliçe Rivarisə 
çevrilir. Haqqında çıxarılan 
ölüm hökmünün dəyişdirilmə-
si qərarı da onu mübarizəsin-
dən döndərə bilmir. 

Yeni tamaşanın quruluş-
çu rejissoru M Teatrın rəhbəri 
Vidadi Həsənov, bəstəkarı Əli 
Cəfərzadə, səs rejissoru Fəy-
yaz Ələkbərovdur. Əsas rolları 

Xalq artisti Vidadi Həsənov, 
Əməkdar artist İlqar Cahangir, 
aktyorlar Ziya Ağa, Oksana 
Rəsulova, Tural Rzayev, Şa-
mil İbrahimov, Cavid Baba və 
Ramiz Qəmbər ifa edirlər.  

Əsərin növbəti tamaşaları 
iyunun 7–8 göstəriləcək.     

Xristian türklər: saxalar 

Aranda duman, dağlarda yağış...

